ПРЕС-КОНФЕРЕНЦИЈА ЗА 100 ДЕНА МИНИСТЕР ЗА КУЛТУРА , ИРЕНА СТЕФОСКА
МИНАТАТА НЕДЕЛА, НА 98-от ДЕН ОД НОВИОТ МАНДАТ,  ВЛАДАТА ГИ УСВОИ ЗАКЛУЧОЦИТЕ ПО ИНФОРМАЦИЈАТА ЗА СПРОВЕДУВАЊЕ НА ПЛАНОТ ЗА УПРАВУВАЊЕ СО СВЕТСКОТО ПРИРОДНО И КУЛТУРНО НАСЛЕДСТВО НА ОХРИДСКИОТ РЕГИОН. 
СИТЕ ЗАКЛУЧОЦИ ИМААТ ИСКЛУЧИТЕЛНА ВАЖНОСТ, НО САКАМ ДА ГО НАГЛАСАМ ЗАКЛУЧОКОТ ДЕКА : НЕ ЌЕ МОЖЕ НИШТО ДА СЕ ГРАДИ ВО ОХРИД, СТРУГА И ДЕБРЦА АКО НЕ СЕ ЗЕМЕНИ ПРЕДВИД  ЗАШТИТНО – КОЗЕРВАТОРСКИТЕ УСЛОВИ КОИ ГИ ИЗДАВА УПРАВАТА ЗА ЗАШТИТА НА КУЛТУРНОТО НАСЛЕДСТВО, А ГИ ИЗРАБОТУВА ЗАВОДОТ ЗА ЗАШТИТА НА СПОМЕНИЦИТЕ НА КУЛТУРАТА  И  МУЗЕЈ ОХРИД. 

И  ШТО Е УШТЕ ПОВАЖНО, ОПШТИНИТЕ ОХРИД , СТРУГА И ДЕБРЦА  ПРИ ИЗДАВАЊЕ НА ДОЗВОЛИТЕ ЗА ИЗГРАДБА НА ОБЈЕКТИ МОРА ДА ГИ СООПШТУВААТ УСЛОВИТЕ СОГЛАСНО ПЛАНОТ ЗА УПРАВУВАЊЕ СО ОХРИДСКИОТ РЕГИОН.

ЗАПОЧНАВ СО ОВОЈ ПОДАТОК НЕ КАКО ОХРИЃАНКА ТУКУ КАКО ЕДНА ОД СИТЕ НИЕ КОИ ШТО САКАМЕ И РАБОТИМЕ ДА ЗАПРЕ ПРОЦЕСОТ  НА УПРОПАСТУВАЊЕТО  НА  ОВА НАШЕ И СВЕТСКО ПРИРОДНО И КУЛТУРНО ДОБРО.
ОВИЕ 100 ДЕНА КАКО МИНИСТЕРКА  ЗА КУЛТУРА ЗА МЕНЕ, СЕ НОВО ИСКУСТВО, НО НА ПОЗНАТ ТЕРЕН.  НА ЈАВНОСТА, НО ПРЕД СĖ, НА КУЛТУРНИТЕ РАБОТНИЦИ И НА УМЕТНИЦИТЕ САКАМ ДА ИМ КАЖАМ ДЕКА ОВАА ОДГОВОРНА ПОЗИЦИЈА  НЕ ЈА ПРИФАТИВ ЗА ДА ЈА ПОПОЛНАМ СВОЈАТА ПРОФЕСИОНАЛНА БИОГРАФИЈА, А УШТЕ ПОМАЛКУ ДА ИМ СЕ ДОПАДНАМ НА СИТЕ. ТУКА СУМ  ЗА  ДА  ДАДАМ МАКСИМУМ ЗА ДОБРОТО НА СИТЕ ВО КУЛТУРАТА. 
ПРВИОТ РАБОТЕН ДЕН, ГО ЗАПОЧНАВ СО РЕШАВАЊЕ НА ПРОБЛЕМОТ НА НЕИСПЛАТЕНИТЕ  ПЛАТИ НА ТРИ ИЛЈАДИ И ШЕСТОТИНИ ВРАБОТЕНИ ВО КУЛТУРАТА.
ВО УСЛОВИ НА СВЕТСКА ПАНДЕМИЈА, НА КОЈА НЕ И СЕ ГЛЕДА КРАЈОТ, ИЗГОТВИВМЕ НОВ КОНЦЕПТ ЗА ГОДИШНИОТ КОНКУРС ЗА ПОДДРШКА НА ПРОЕКТИ ОД НАЦИОНАЛЕН ИНТЕРЕС ВО КУЛТУРАТА ЗА НАРЕДНАТА ГОДИНА. ОСТАНАВ ДОСЛЕДНА НА ЗАКОНСКАТА ОБВРСКА И НА СОПСТВЕНОТО УВЕРУВАЊЕ ДЕКА ЧЛЕНОВИТЕ НА СТРУЧНИТЕ КОМИСИИ МОРА ДА БИДАТ ДОКАЖАНИ ПРОФЕСИОНАЛЦИ ВО СВОЈАТА ОБЛАСТ. 
И ДЕНЕСКА САКАМ ДА ПОВТОРАМ ДЕКА ПОДДРШКАТА НА МЛАДИТЕ ВО КОНКУРСОТ НЕ ЗНАЧИ  ДИСКРИМИНАЦИЈА ЗА ОСТАНАТИТЕ. 
СВЕЖИ СЕ СЕЌАВАЊАТА НА ПОРАКИТЕ И НА ЕНЕРГИЈАТА ОД СТУДЕНТСКИТЕ ПРОТЕСТИ ПРЕД ШЕСТ ГОДИНИ. АКО ТАА ДВИЖЕЧКА СИЛА НЕ ЈА ПОДДРЖИМЕ СЕГА, УТРЕ ВЕЌЕ ЌЕ БИДЕ ДОЦНА.

ПАНДЕМИЈАТА КОЈА ГО РАЗНИША СВЕТОТ, ГИ ПОМЕСТИ И НАШИТЕ ЖИВОТИ. ПРАВИМЕ СĖ , ПОТОЧНО ГО СПОДЕЛУВАМЕ ОНА ШТО ГО ИМАМЕ, ПРЕКУ ВЛАДИНИОТ ПАКЕТ-МЕРКИ ЗА ПОМОШ НА КУЛТУРАТА. ТОКМУ ДЕНЕСКА, НА ВЕБ СТРАНИЦАТА НА МИНИСТЕРСТВОТО ЗА КУЛТУРА, ОБЈАВУВАМЕ НОВ ЈАВЕН ПОВИК ЗА ФИНАНСИСКА ПОДДРШКА НА УМЕТНИЦИТЕ И НА КУЛТУРНИТЕ РАБОТНИЦИ.
САКАМ ДА ВЕ ИНФОРМИРАМ ДЕКА СО ГОЛЕМА ВНИМАТЕЛНОСТ И  НЕОПХОДНАТА  СТРУЧНОСТ, ЗАПОЧНАА КОНЗЕРВАТОРСКО РЕСТАВРАТОРСКИТЕ ИНТЕРВЕНЦИИ НА ЦРКВАТА СВЕТИ ЃОРГИ ВО КУРБИНОВО. 
ОБЕЗБЕДЕН Е РЕКОРДЕН БУЏЕТ ЗА ЗАШТИТА НА КУЛТУРНОТО НАСЛЕДСТВО ЗА СЛЕДНАТА ГОДИНА.
ОТВОРИВМЕ НОВА БУЏЕТСКА ПРОГРАМА ЗА КУЛТУРНО НАСЛЕДСТВО ВО ОПАСНОСТ.
ГО  ФОРМИРАВ НАЦИОНАЛНИОТ СОВЕТ ЗА ЗАШТИТА НА КУЛТУРНОТО НАСЛЕДСТВО,   КОЈ ВЕЌЕ СЛЕДНАТА НЕДЕЛА ЌЕ ГО РАЗГЛЕДУВА ЕЛАБОРАТОТ ЗА ПРОГЛАСУВАЊЕ НА СКОПСКИОТ АКВАДУКТОТ  ЗА КУЛТУРНО НАСЛЕДСТВО ОД ИСКЛУЧИТЕЛНО ЗНАЧЕЊЕ.

ДО УПРАВАТА ЗА ЗАШТИТА НА КУЛТУРНО НАСЛЕДСТВО ПОДНЕСОВМЕ ИНИЦИЈАТИВА ДА СЕ ПРЕИСПИТА ЗАШТИТЕНИОТ СТАТУС НА ПОРТА МАКЕДОНИЈА  КАКО КУЛТУРНО НАСЛЕДСТВО.

УСПЕАВМЕ ЦРКВАТА СВЕТИ ЃОРГИ ВО КУРБИНОВО ДА ЈА СТАВИВМЕ НА ПРЕЛИМИНАРНАТА ЛИСТА НА УНЕСКО.
ЗАЕДНО СО УНЕСКО ЈА ОДБЕЛЕЖУВАМЕ ПЕДЕСЕТГОДИШНИНАТА ОД СМРТТА НА ПАРАСКЕВИ КИРЈАЗИ – ЕДИНСТВЕНАТА ЖЕНА НА КОНГРЕСОТ ВО БИТОЛА, ВО 1908-ма, НА КОЈ Е КОДИФИЦИРАНА АЛБАНСКАТА АЗБУКА.

СЛЕДНАТА ГОДИНА, ЗАЕДНО СО УНЕСКО, ЌЕ ЧЕСТВУВАМЕ  СТОГОДИШНИНАТА ОД РАЃАЊЕТО НА АКАДЕМИКОТ , ЛИНГВИСТОТ И ПОЕТОТ , НАШИОТ БЛАЖЕ КОНЕСКИ – ОСНОВОПОЛОЖНИКОТ  НА СОВРЕМЕНИОТ ЛИТЕРАТУРЕН МАКЕДОНСКИ ЈАЗИК.
УСПЕАВМЕ ЗА КРАТКО ВРЕМЕ ,НА НАША ИНИЦИЈАТИВА , КУЛТУРАТА ДА СТАНЕ ДЕЛ ОД ОФИЦИЈАЛНАТА АГЕНДА НА ЕВРОПСКАТА УНИЈА ЗА ЗАПАДЕН БАЛКАН.
УСПЕАВМЕ, ВО СОРАБОТКА СО ДЕЛЕГАЦИЈАТА НА ЕВРОПСКАТА КОМИСИЈА ДА ОБЕЗБЕДИМЕ СРЕДСТВА И ЕКСПЕРТИЗА  ЗА РЕФОРМИ ВО МИНИСТЕРСТВОТО ЗА КУЛТУРА.

ЦЕНЕЈЌИ ГО ВАШЕТО ВРЕМЕ, НЕМА ДА ГИ НАБРОЈУВАМ ПРЕОСТАНАТИТЕ РАБОТИ КОИ ГИ НАПРАВИВМЕ ВО ИЗМИНАТИТЕ 100 ДЕНА. 
САМО ЌЕ НАПОМЕНАМ НЕКОЛКУ РАБОТИ КОИ СЕ ПРЕД НАС – ЗАКОНОТ ЗА ОСТВАРУВАЊЕ НА ЈАВНИОТ ИНТЕРЕС ВО КУЛТУРАТА, КОЈ Е ВО СОБРАНИЕ ; ИЗГОТВУВАМЕ НОВ ЗАКОН ЗА КУЛТУРНО НАСЛЕДСТВО ; ВО ТЕК Е ИЗРАБОТКА НА ИЗМЕНИ И ДОПОЛНУВАЊА НА ЗАКОНОТ ЗА АВТОРСКО ПРАВО...
ДЕКА ДОБРИТЕ НАМЕРИ И УБАВИТЕ ЗБОРОВИ ЧЕСТОПАТИ НЕ СЕ ПОВРЗАНИ  СО  ДОБРО СРАБОТЕНАТА РАБОТА СФАТИВ УШТЕ ПРВИОТ ДЕН КОГА ВЛЕГОВ ВО МИНИСТЕРСТВОТО ЗА КУЛТУРА. СИ ВЕТИВ ДЕКА ОД ТАМУ НЕМА ДА ИЗЛЕЗАМ СО НАВЕДНАТА ГЛАВА.
